
ELAKKAN MEMBELI PRODUK
SIHULK , KAIT AJARAN SESAT

DAN SELEWENG

Si Hulk - bermula dengan minuman kesihatan sehingga menjadi ajaran sesat

Si Hulk yang merupakan singkatan kepada ‘Society of Islamic Holisticism Universal
Linkage Knowledge’ itu pada mulanya beroperasi sebagai perniagaan menjual air
minuman yang dicampur madu oleh pengasasnya.



Dijual dengan harga sekotak RM70, air Si Hulk menjadi perhatian masyarakat
apabila air berkenaan dikatakan mampu merawat segala penyakit kronik termasuk
kanser, tibi, penyakit jantung dan buah pinggang.

Betapa hebatnya minuman kesihatan ini, ia turut dipromosikan di media utama
termasuk Berita Harian dan TV Al Hijrah. Pada 2021 pengasas dan pengedar telah
mempromosikan produk ini sebagai penawar Covid-19 sehingga KKM mengeluarkan
kenyataan amaran terhadap produk ini.

Terkini, aktiviti perniagaan membabitkan kilang air minuman yang dijalankan
kumpulan ajaran sesat Si Hulk di Johor telah ditutup dan sijil halal juga telah pun di
tarik. .

Ini sekadar satu contoh bagaimana produk kesihatan “sesat” boleh berkembang
menjadi kumpulan ajaran sesat hasil janaan keuntungan dari produk kesihatan
sesat.

Masyarakat Malaysia begitu mudah di tipu, pelbagai produk kesihatan yang “sesat”
silih berganti muncul di pasaran dengan pelbagai dakwaan manfaat kesihatan yang
berlebihan, tetapi masih ramai yang percaya dan terus membeli. Sumber : FB -
PUBLIC HEALTH MALAYSIA


